
TARBIYASI OGʻIR BOLALARNI 
IJTIMOIYLASHTIRISHDA 
OILA, MAHALLA, TA’LIM 
MUASSASASI HAMKORLIK 
ISHLARINI RIVOJLANTIRISH 
USULLARI
Toshpoʻlatova Nodira Xudjamurodovna
JDPU Pedagogika-psixologiya va inklyuziv ta’lim fakulteti
Psixologiya kafedrasi katta oʻqituvchisi

Annotatsiya: Ushbu maqolada tarbiyasi ogʻir bolalarni ijtimoiylashtirishda oila, mahalla va maktab hamkorligi usullari oʻr-
ganilgan. Tarbiyasi ogʻir bolalarni ijtimoiylashtirishda oila, mahalla va maktab hamkorligida ma’naviy tadbirlar tashkil etish 
orqali yoshlarga ijtimoiy odob me’yorlarini singdirish hamda shaxsni tarbiyalashdagi ahamiyati yoritilgan.

Kalit so‘zlar: oʻsmir, tarbiyasi ogʻir bolalar, oila, muammoli oilalar, xatti-harakat, ijtimoiy-psixologik omillar, jismonan 
sogʻlom, aqlan yetuk, axloq, xulq-atvor mexanizmi, oila, mahalla, ta’lim muassasasi, ijtimoiylashuv jarayoni.
Abstract: This article examines the methods of cooperation between family, community, and school in the socialization of 
difficult-to-educate children. It highlights the importance of organizing spiritual and educational activities within the collab-
oration of family, community, and school to instill social norms and contribute to personality development.

Key words: adolescent, difficult children, family, problematic families, behavior, socio-psychological factors, physically 
healthy, intellectually mature, morality, behavioral mechanism, family, community, educational institution, socialization 
process.
Аннотация: В данной статье изучаются методы взаимодействия семьи, махалли и школы в социализации трудно-
воспитуемых детей. Раскрывается значение организации духовно-воспитательных мероприятий в рамках сотруд-
ничества семьи, махалли и школы для формирования у молодёжи социальных норм поведения и воспитания 
личности.

Ключевые слова: подросток, трудновоспитуемые дети, семья, проблемные семьи, поведение, социально-психо-
логические факторы, физическое здоровье, интеллектуальная зрелость, нравственность, механизм поведения, 
семья, махалля, образовательное учреждение, процесс социализации.

KIRISH
Mamlakatimizda oʻquvchi-yoshlarda odob-axloq normalarini shakllantirishda oila, maktab va mahalla 

hamkorlik ishlarini shakllantirish borasida tizimli islohotlar amalga oshirildi.
Jahonda tarbiya masalasi doimo dolzarblicha qolmoqda, ayniqsa yoshlar tarbiyasida bugun kuzatilayot

gan oʻzgarishlar, tarbiyaning ogʻirlashuvi jarayonlari bolalar oʻrtasida tarbiyasi ogʻirlikni keltirib chiqarmoqda. Bu 
esa tarbiyasi ogʻir bolalarni ijtimoiylashtirishni taqazo etadi.

2020- yil 23-sentabrda qabul qilingan “Ta’lim togʻrisida”gi OʻRQ-6231, Oʻzbekiston Respublikasi Preziden
tining 2022-yil 28-yanvardagi UP-60-sonli “2022-2026-yillarga moʻljallangan Yangi Oʻzbekistonni rivojlantirish 
strategiyasi toʻgʻrisida”gi Farmoni2 va 2018 yil 5-sentyabrdagi “Xalq ta’limini boshqarish tizimini takomillashtirish 
boʻyicha qoʻshimcha chora tadbirlar toʻgʻrisida”gi PF-5538-son farmoni3da oʻquvchi yoshlar tarbiyasi, ularning 
bilimi va iqtidorini rivojlantirish uchun oila, mahalla va jamoatchilik oldiga ulkan vazifalar qoʻydi. Bu mas’uliyatli 
vazifa esa biz boʻlajak oʻqituvchilar va ota-onalarga yuklanadi. Har bir jamiyat oʻzining ijtimoiy iqtisodiy ravnaqi 
uchun rivojlangan, mas’uliyatli shaxsni tarbiyalab yetishtirishdan manfaatdordir.

1	 2020- yil 23-sentabrda qabul qilingan “Ta’lim togʻrisida”gi OʻRQ-623.
2	 Oʻzbekiston Respublikasi Prezidentining Farmoni, 28.01.2022 yildagi PF-60-son.
3	 Oʻzbekiston Respublikasi Prezidentining Farmoni, 05.09.2018 yildagi PF-5538-son

MAVZUGA OID ADABIYOTLAR SHARHI
Respublikamizda milliy ma’naviyatli yoshlar tarbiyasini ravnaq toptirishga necha asrlardan beri e’tibor 

qaratib kelinadi. Xorij nazariyasida G.Tard ijtimoiylashuv muammolari, Z.Freydning klassik psixoanalizida , 
F.G.Keddings ,T. Parsonsning, F. N. Gonobolin, V. A. Krutetskiy, A. V. Petrovskiylar oʻz faoliyati davomida tarbi-
yasi qiyin oʻsmirlar masalasiga alohida urgʻu berganlar. A. S. Makarenko, A.V.Mudrik, V.D.Semyonova, G.N.
Filova, V.A. Suxamlinskiy, V. V. Vasilkova singari olimlar tadqiqotlar olib borgan. G. Otayeva oʻz izlanishlarida 
tarbiyasi ogʻir bolalarni ijtimoiylashtirish masalasiga katta e’tibor qaratgan. 

Respublikamiz olimlari M. Ochilov, M. Taxtaxodjaeva, Gʻ. Shoumarov, M. G. Davlatshen, O. Musurmonova, 
B. Qodirov, N. Egamberdiyeva, Sh. Xalilovlar A. Kenjaboev, M. Bozorova, Ismoilova Z., Ortiqova N. A., Yoʻldo-
shev J. ilmiy ijodiy ishlarida tarbiyasi ogʻir bolalarni ijtimoiylashtirishda oila, maktab va mahalla hamkorlik ishla-
rining uzviyligi tahlil etilgan. Shuningdek, mazkur muammoning turli jihatlari MDH da G. Otayeva oʻz izlanish-
larida tarbiyasi ogʻir bolalarni ijtimoiylashtirish masalasiga katta e’tibor qaratgan.

Natijada, talabalarning psixologik farovonligining determinantlarini ularning hayotiy vaziyatlari kontekstida 
farqlash uchun sharoitlar yaratildi, jumladan, qiyinchiliklarni yengish strategiyalari, mazmunli konstruksiyalar va 
ijtimoiy qoʻllab-quvvatlash idrok omillarini oʻrganish imkoniyati berildi. 

TADQIQOT METODOLOGIYASI
Bugungi kunda oila mustaxkamligiga erishish, uning barkarorligiga xizmat kiluvchi omillarni aniklash, uni 

zaiflashtiruvchi omillarni bartaraf etish muammolarini tizimli oʻrganish ijtimoiy tadqiqotlar ob’ektiga aylanishi 
shart. 

Tarbiyasi ogʻir bolalarni ijtimoiylashtirishda oila, mktab va mahalla hamkorlik ishlari qisman pedagog-olimlar 
tomonidan tadqiq etilgan boʻlsada, bu boradagi tadqiqotlarni umumlashtirish, takomillashtirish davr talabi 
hisoblanadi.

Tadqiqotni bajarishda oʻquv-metodik adabiyotlarni oʻrganish, psixologik-pedagogik tahlil, ma’naviyma’rifiy, 
madaniy, me’yoriy-huquqiy hujjatlarni, an’anaviy va innovatsion tajribalarni oʻrganish, loyihalashtirish, model-
lashtirish, pedagogik kuzatuvlar, anketa, suhbat, test, intervyu, pedagogik tajriba-sinov va ma’lumotlarga 
matematikstatistik ishlov berish usullaridan shuningdek, Y.Sheferning “Ota-onalik roliga ustanovka va munos-
abatlarini aniqlash” (PARY) sо‘rovnomasi, T.Lirining “Shaxslararo munosabatlarni aniqlash” psixologik testidan 
foydalanildi. Olingan natijalarning statistik ishonchlilik darajasi matematik statistika metodlaridan: Styudentning 
T-mezoni, matematik-statistik ishlov berish usullaridan foydalanilgan. 

TAHLIL VA NATIJALAR
Tarbiyasi ogʻir bolalarni ijtimoiylashtirishda oila, maktab, mahalla hamkorligi ishlari samaradorligini ta’min-

lovcha metod va vositalar tizimidan xalq ta’limi xodimlari, oila, maktab va mahalla mas’ullari ta’lim-tarbiyaviy 
ishlarini takomillashtirish bugungi kunning dolzarb masalalaridan biridir.

Bolaning ijtimoiylashuvi, insonning ijtimoiy moslashuvi uning bilishga doir obektiv faoliyatida nomoyon 
boʻladi. Biroq bu bilan uzviy ravishda bolada boshqa bir obektiv ehtiyoj - oʻziga xoslikni nomoyon qilish hissi 
ham shakllanadi. Bola uni yuzaga chiqarish uchun turli vosita va usullarni izlashga tushish oqibatida bolaning 
individuallashuvi yuzaga keladi. 

Bolaning ijtimoiy rivojlanishi bir-biriga aloqador boʻlgan ikkita sohada olib boriladi. Oʻzaro bogʻliq boʻlgan 
ikki yoʻnalishda olib boriladi: moslashuv (ijtimoiy madaniy tajriba, madaniyatni oʻzlashtirish) va individuallashuv 
(mustaqillik, nisbatan oʻziga xoslikka ega boʻlish).4

Shunday qilib ijtimoiylashuv tushunchasi zamonaviy fanda inson shaxsining moslashuvi va indvidallashuvi 
jarayonlarini oʻzaro bogʻlaydi. Jamiyat oʻzining qurilishiga koʻra turli xildagi oʻzaro bogʻlangan va oʻzaro ta’sir 
etuvchi ijtimoiy institutlarga ega. Ijtimoiy institut - insonlar jamiyatdagi hayotining tarixan murakkab shaklda 
tashkil etilganligi va tartibga solinganligini oʻrganadi. Xuddi ana shular orqali bola jamiyat me’yorlari va ahloq 
qoidalarini oʻzlashtiradi. Shunday ijtimoiy institutlarni ijtimoiylashgan institut deb nomlash mumkin va bularga 
oila, ta’lim, madaniyat va din kabilar kiradi.

Oila - ijtimoiylashishning etakchi instituti, bu orqali bola asosiy ijtimoiy bilimni egallaydi, ahloqiy mohirlik 
va koʻnikmani oladi, ma’lum baho va eng yuksak maqsad qilishni oʻzlashtiradi, hayotida nima kerak boʻlsa shu 
jamiyatdan oladi.

Ta’lim - talim orqali bola bu jamiyatga hukmronlik qilayotganlarni baholay oladi. Ta’limda bilim olish jara
yonida, u nafaqat rivojlanadi, balki jamiyatdagi hayotga moslashadi. 

4	 A.S Makeronko.A. S “Ota-ona va bola tarbiyasi” T.: “Oʻzbekiston” nashriyoti 2000 y. 408 b.

Madaniyat - bu shunday ijtimoiy institutki, insoniyat oʻzi uchun yaratilgan moddiy va ma’naviy boyliklarni 
tanlaydigan maskan. Bolaga uning shakllanish jarayonida adabiyot, musiqa, rasm, ommaviy axborot vositalari 
va boshqalarning ta’siri tegadi. .

Tarbiyasi ogʻir bolalardagi ayrim kamchiliklar va nuqsonlar, chunonchi: qaysarlik, oʻjarlik, qoʻpollik singari 
salbiy koʻrinishlar maktabga kelmasdanoq boshlanishi mumkin. Bu, albatta, oila tarbiyasi yoki bogʻcha-yasli, 
maktab, ish faoliyati bilan bogʻliqdir.

 “Tarbiyasi ogʻir” bolalar xulq-atvorini toʻgʻirlashning psixologik masalalari “Tarbiyasi ogʻir” bolalar hammaga 
ma’lum boʻlgan va afsuski, allaqachon koʻnikib ketilgan bu atama ortida nimalar turadi? Militsiya xodimi uchun 
- u qoʻlida rogatka ushlagan bezori, bola oʻqituvchi uchun - sinfdoshlariga yomon ta’sir koʻrsatuvchi norasmiy, 
bolalar bogʻchasi tarbiyachisi uchun esa - harxashali injiq, engiltak tinib - tinchimas bola. 

Ota-onalar uchun-chi? Har qaysisi uchun u oʻzgacha ma’no kasb etadi. Odatda hamma bolalar ham 
tugʻilgan vaqtlaridanoq ota-onalariga ma’lum bir qiyinchilik keltiradi. Ammo ba’zilar uchun muammo boʻlgan 
narsa, boshqalarga hech qanday qiyinchilik keltirmaydi va u koʻpgina sabablarga bogʻliq. 

Bolaga nisbatan ota-onalarining tutgan yoʻli, oiladagi qadriyatlar tizimi, oila a’zolari oʻrtasidagi oʻzaro muno-
sabatlarning bor yoki yoʻqligi, shuningdek boshqa koʻpgina narsalar bolani tarbiyalash jarayonida muqarrar 
ravishda paydo boʻladigan qiyinchiliklarni bartaraf etish malakasini belgilab beradi5. 

Ota-onaning gʻamxorligini bildiradigan soʻzlar xatti-harakatlar bola uchun juda kata ahamiyatga ega, uni 
erkalamaslik, suymaslik salbiy ahamiyatga ega boʻladi. 

Xulq-atvorning dastlabki ijtimoiylashuvi xuddi shu oʻrganish jarayoni orqali sodir boʻlishi mumkin: xulq-
atvorning istalgan shakllari gʻamxoʻrlik va e’tibor bilan taqdirlanadi, kutilmagan shakllari esa qoʻllab-quvvatlan-
maydi6. 

Lekin, yaxshi xulq-atvor tarbiyasi ogʻir oʻsmirlar ish olib borishda pedagog quyidagi parametrlarni inobatga 
olishi lozim: guruh hajmi, ularning yosh va ijtimoiy tarkibi, muomala qilish joylari va vaqti, guruh faoliyatining 
mazmuni va yoʻnalishi. Muomalaning bu parametrlarini bilish tarbiyachiga tuman, shaharda oʻsmir guruhlari 
bilan ishlashning eng toʻgʻri va samarali shakl-vositalarini qoʻllashga yordam beradi.

Ijtimoiy pedagog oʻsmirlar guruhining ijtimoiy tarkibini bilish ham muhim. Ijtimoiy tarkibi turli boʻlgan oʻsmirlar 
guruhlarida oʻzaro axborot almashuv va muomala qilish qiziqarli boʻladi. Biroq bu guruhlarda hayot haqida 
yolgʻon tasavvurlarga ega ma’lumotlar ham tarqatilishi mumkin.

Pedagogning vazifasi:

1.	 Guruhdagi muomalaning mazmunini bilish;

2.	 Tarbiyaviylar ta’sirni toʻgʻri tashkil qilib, ma’lumotni toʻgʻri tomonga yoʻnaltirish.

Guruhlarning oʻrnatilishi va tahlil qilinishi lozim boʻlgan mashgʻulotlarini ikki turga ajratsak boʻladi - vaqt 
boʻyicha - doimiy va nodoimiy, yoʻnalishi boʻyicha - ijobiy ( mehnat, sport, san’at bilan mashgʻul boʻlish) va salbiy 
(chekish, alkogol mahsulotlarini iste’mol qilish, qimor oʻynash).

Tarbiyasi ogʻir oʻsmir guruhlari bilan ijtimoiy pedagogik ish olib borishning uslublari va texnologiyalari quyida 
muvaffaqiyatli amal oshib, uning asosida:

Maktab yordamida:

Maktab va maktabdan tashqari oʻsmirlar jamoasi yordamida tarbiyaviy ta’sir(seksiya, klub, toʻgaraklar);In-
tizomli a’lochi oʻquvchilarning pedagogik qarovsiz sinfdoshlariga ta’sir. Bu yoʻnalish bir-biri bilan doʻstlashish 
xohishi, oʻzaro muomalaga talab boʻlganda juda muvafaqqiyatli amalga oshib, uning asosida qiziqishlari 
umumiyligi yotadi vorlarni ragʻbatlantirish va yomon xulqatvor hamma bolalarga ham taalluqli emas. 

Bu yoʻnalishning amalga oshirishning muvaffaqiyati koʻp borada oʻqituvchi, sinfrahbarining mohir rahbarli-
giga bogʻliq. Tarbiya jamiyat taraqqiyoti rivojida juda muhum roʻlni egallaydi. Tarbiya haqida gap ketar ekan biz 
avvalo tarbiya metodlarini bilishimiz va uni toʻgʻri qoʻllay olishimiz zarurdir. 

Farzand yaxshi tarbiyalanishi uchun onaning oʻzi ushbu davrgacha yaxshi tarbiyalangan boʻlishi kerak. 
Vaholanki, farzandning feʼl atvori uning ruhiga u onaning vujudida boʻlgan davrdanoq onaning xatti harakatlari, 
xulqi, gap-soʻzlari va fikr-hayollari asnosida singib boraveradi. Xarakterning ildizlari xomilalik davridayoq shakl
lanishni boshlaydi.

Albatta bola tarbiyasi oʻta murakkab va ma’suliyatli jarayondir. Bu har bir ota-onadan oʻz ustida muntazam 
ishlashni, bolalar tarbiyasiga oid barcha ma’lumotlardan baxobar boʻlib borishni talab etadi. Farzand tarbiyasi bu 
shunchaki tajriba, oddiy koʻrsatma va bilimlar jamlanmasi emas, balki oʻz ichiga diniy-axloqiy bilimlar, tibbiyot, 
etika, psixologiya, pedagogika kabi sohalariga oid bilimlarni ham qamrab oladigan murakkab jarayondir.

5	 Mavlonova R. “Pedagogika” T. “Oʻqituvchi nashriyoti 2000-yil. 277-b.
6	 Sodiqov B. “Deviant xulq bolalar psixologiyasi”, Termiz 2010-yil.72-b

 Tarbiyasi ogʻir bolalarni ijtimoiylashtirishda bevosita oʻsmir shaxsiga ta’sir oʻtkazish bilan bir qatorda peda-
goglar va ota-onalarning tarbiyasi iyin bolalarga nisbatan yagona pedagogik pozitsiyasi boʻlishiga erishish. 
Tarbiya -profilaktika faoliyatida tarbiyasi ogʻir bolalarning kasbga yoʻnalganlik, boʻlgʻusi kasbini tanlash va egal-
lash bilan bogʻliq hayotiyintilishlarini shakllantirish va rivojlantirish.Tarbiyasi ogʻir bolalarni jamoa ishlariga jalb 
qilib, vaqti-vaqti bilan uning jamoa oldida hisob berib turishi hamda jamoa tomonidan uning yutuqlari baho
lanishi.

 Agar yuqorida takidlayotgan barcha tavsiyalar muntazam va tizizmli amalga oshirilib borilsa, biz oʻylay-
mizki ta’lim-tarbiya ishlari jarayonida, umuman olganda jamiyatimizda tarbiyasi ogʻir bola terminini kamroq 
uchratishga erishamiz. 

XULOSA VA TAKLIFLAR
Xulosa qilib aytganda oila, mahalla, maktabning tarbiyasi qiyin bolalar bilan ishlashda ijtimoiy institutlarning 

oʻrni muhum ahamiyat kasb etadi. Inson shaxsining shakllanishida hamda rivolanishida oila muhim roʻl oʻynaydi. 
Oilaning ijtimoiy vazivalarni bajarishi bolaning jamiatda hech bir qiyinchiliklarsiz moslashishiga zamin yaratadi. 
Manaviy-axloqiy sifatlarning yuksak darajada rivojlanishining birdan bir kafolati bu oiladagi sogʻlom muhitdir. 
Xalq ta’limida ta’lim va tarbiyaning birligi prinsipi asosiydir. Bu prinsip asosida oʻsmirlar va yoshlarni tarbi-
yalashda oila, maktab, mahalla hamkorligi bugunni kundagi dolzarb muammolar yechimidir.

Foydalanilgan adabiyotlar roʻyxati:
1.	 Oʻzbekiston Respublikasining Qonuni, 23.09.2020 yildagi OʻRQ-637-son.
2.	 Oʻzbekiston Respublikasi Prezidentining Farmoni, 28.01.2022 yildagi PF-60-son. 
3.	 Oʻzbekiston Respublikasi Prezidentining Farmoni, 05.09.2018 yildagi PF-5538-son.
4.	 A.S Makeronko.A. S “Ota-ona va bola tarbiyasi” T.: “Oʻzbekiston” nashriyoti 2000 y. 408 b. 
5.	 Mavlonova R. “Pedagogika” T. “Oʻqituvchi nashriyoti 2000-yil. 277-b.
6.	 Sodiqov B. “Deviant xulq bolalar psixologiyasi”, Termiz 2010-yil.72-b

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

